
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՎ 

ՍԱՀՄԱՆՎԱԾ ԿԱԶՄԱԿԵՐՊԱԿԱՆ-ԻՐԱՎԱԿԱՆ ՁԵՎԵՐ ՉՈՒՆԵՑՈՂ 

ՄԻ ՇԱՐՔ ԻՐԱՎԱԲԱՆԱԿԱՆ ԱՆՁԱՆՑ ԼՈՒԾԱՐՎԱԾ ՀԱՄԱՐԵԼՈՒ ԵՎ 

ԴՐԱՆՑ ԳՈՒՅՔԻ ՀԵՏԱԳԱ ՏՆՕՐԻՆՄԱՆ ՄԱՍԻՆ


Ղեկավարվելով <<Հայաստանի Հանրապետության քաղաքացիական օրենսգիրքը գործողության մեջ դնելու մասին>> Հայաստանի Հանրապետության օրենքի 6-րդ հոդվածով՝ Հայաստանի Հանրապետության կառավարությունը ո ր ո շ ու մ   է.

1. Սույն որոշման հավելվածում ընդգրկված՝ Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող իրավաբանական անձանց (այսուհետ՝ կազմակերպություն) համարել լուծարված: 

2. Հայաստանի Հանրապետության արդարադատության նախարարին՝ 10-օրյա ժամկետում ապահովել կազմակերպությունների լուծարման ավարտի մասին գրառման կատարումը և համապատասխան տեղեկանքները տրամադրել Հայաստանի Հանրապետության կառավարությանն առընթեր պետական գույքի կառավարման վարչությանը:

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ լուծարման ավարտի գրառումից հետո կազմակերպությունների գույքի հայտնաբերման դեպքում այն ընդունել Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը, որից հետո Հայաստանի Հանրապետության կառավարություն ներկայացնել առաջարկություն նշված գույքի տնօրինման վերաբերյալ: 

Հավելված

ՀՀ կառավարության 2011 թվականի

................ի թիվ ................. որոշման

ՍԱՀՄԱՆՎԱԾ ԿԱԶՄԱԿԵՐՊԱԿԱՆ-ԻՐԱՎԱԿԱՆ ՁԵՎԵՐ ՉՈՒՆԵՑՈՂ

ԻՐԱՎԱԲԱՆԱԿԱՆ ԱՆՁԱՆՑ
	N/N
	ԱՆՎԱՆՈՒՄԸ
	ՀԱՍՑԵՆ
	ԳՐԱՆՑՄԱՆ ԾԱԾԿԱԳԻՐԸ

	1
	Արաբկիրի սանմաքրման մասնագի​տացված ավտոտնտեսություն ՊՁ
	ք.Երևան, Թբիլիսյան 3/3
	264.140.02994

	2
	<<Դեկորատիվ բույսերի աճեցման>> ՊՁ
	ք. Երևան, Մայակովսկու 86
	278.140.01281

	3
	Կանաչ տնկարկների և ոռոգման ցանցերի շահագործման, շինարարա​կան-վերանորոգման տեղամաս ՊՁ 
	ք.Երևան, Օրբելի 8
	264.140.01601

	4
	Մաշտոցի շրջխորհրդի գործկոմի <<Ճանապարհների շահագործման տեղամաս>> ՊՁ
	ք.Երևան, Շիրազի 8
	271.140.00729

	5
	Երքաղխորհրդի էլեկտրացանցերի հատուկ նշանակության ՊՁ
	ք.Երևան, Մյասնիկյան 5/1
	273.140.00039

	6
	Բնակֆոնդի նորոգման ՊՁ
	ք.Երևան, Ջուղայի 1
	282.140.00929

	7
	Խորհրդային շրջանի բնակարանային տնտեսության արտադրական գլխավոր վարչություն ՊՁ
	ք.Երևան, Գայի 19
	282.140.01075

	8
	Երևանի քաղաքապետարանի շենքերի և շինությունների շահագործման ՊՁ
	ք.Երևան, Գր.Լուսավորչի 5
	286.140.02163

	9
	Երևանի քաղաքապետարանի <<Երևանի պետական ֆիլհարմոնիա>> ՊՁ
	ք.Երևան, Բուզանդի 1/3
	286.140.02381

	10
	Ազատ Ղարիբյանի անվան <<Կռունկ>> պարային համույթ ՊՁ
	ք.Երևան, Բայրոնի 5
	273.140.01271


ՏԵՂԵԿԱՆՔ-ՀԻՄՆԱՎՈՐՈՒՄ


ՀՀ կառավարության որոշումներով  մի շարք պետական ձեռնարկություններ գտնվում են լուծարման գործընթացում: Նշված ձեռնարկությունները դրանց լուծարման մասին ՀՀ կառավարության որոշումներն ուժի մեջ մտնելու պահից մինչև Երևան քաղաքի համայնք դառնալը գտնվում էին Երևանի քաղաքապետարանի ենթակայության տակ:  


Լուծարման ընթացակարգի համաձայն իրավաբանական անձանց կառավարումն իրականացնող պետական կառավարման լիազորված մարմինը (տվյալ դեպքում Երևանի քաղաքապետարանը) լուծարվող իրավաբանական անձի գույքը պետք է հանձներ լուծարման հանձնաժողովներին: Նշված ժամանակահատվածում, ի պատասխան ՀՀ կառավարությանն առընթեր պետական գույքի կառավարման վարչության և լուծարման հանձնաժողովների բազմաթիվ գրությունների, Երևանի քաղաքապետարանը տեղեկացրել էր, որ նշված ձեռնարկությունների գույքի վերաբերյալ քաղաքապետարանում որևէ տեղեկություններ կամ փաստաթղթեր չկան:


Երևանի քաղաքապետարանի կողմից ձեռնարկությունների գույքի կազմի վերաբերյալ հստակ տեղեկատվություն տրամադրելու կամ գույքի հայտնաբերման նպատակով իրավապահ մարմիններին դիմելու համար ՀՀ կառավարությանն առընթեր պետական գույքի կառավարման վարչությունը դիմել էր ՀՀ վարչապետին, ում 2009թ. մայիսի 14-ի թիվ 02/23.4/3203-09 հանձնարարականով Երևանի քաղաքապետարանին հանձնարարվել էր ձեռնարկել համապատասխան միջոցներ:


Երևանի քաղաքապետի առաջին տեղակալը ՀՀ վարչապետին ուղղված գրությամբ կարծիք էր հայտնել, որ ձեռնարկությունների գույքի հայտնաբերման համար իրավապահ մարմիններին պետք է դիմեն լուծարման հանձնաժողովները:


ՀՀ վարչապետի 2009թ. հունիսի 2-ի թիվ 02/23.4/3688-09 հանձնարարականով ՀՀ կառավարությանն առընթեր պետական գույքի կառավարման վարչությանը հանձնարարվել էր ձեռնարկել համապատասխան միջոցներ: Ձեռնարկությունների գույքի հայտնաբերման ուղղությամբ միջոցներ ձեռնարկելու նպատակով, ՀՀ կառավարությանն առընթեր պետական գույքի կառավարման վարչությունը դիմել էր ՀՀ գլխավոր դատախազություն:


ՀՀ գլխավոր դատախազությունը գրությամբ հայտնել էր, որ իրավաբանական անձի գույքի հայտնաբերման ուղղությամբ միջոցներ է ձեռնարկում լուծարման հանձնաժողովը, միաժամանակ տեղեկացնելով, որ հանցագործության մասին տեղեկություն պարունակող հաղորդում ներկայացնելու դեպքում կտրվի օրենքով սահմանված ընթացք:


Նշված ձեռնարկությունները երկար տարիներ չեն գործել և ժամանակին հարկային տեսչություններ չեն ներկայացրել հաշվապահական հաշվեկշիռներ և հաշվետվություններ, իսկ մի քանիսն էլ ընդհանրապես հաշվառված չեն հարկային տեսչություններում: Արդյունքում, հարկային տեսչությունները չեն տրամադրել հարկային պարտավորությունների մասին անհրաժեշտ տեղեկատվություն` լուծարման հանձնաժողովներից պահանջելով 10 և ավելի տարվա վաղեմություն ունեցող հաշվապահական հաշվեկշիռներ և հաշվետվություններ, ինչը հանձնաժողովների կողմից հնարավոր չէ տրամադրել:

Նշված կազմակերպությունները ընդգրկված չեն ՀՀ կառավարության 2009թ. մայիսի 29-ի թիվ 604-Ն որոշմամբ հաստատված Երևան քաղաքին սեփականության իրավունքով փոխանցվող կազմակերպությունների ցանկերում:

Միաժամանակ, ձեռնարկությունների լուծարման միջանկյալ հաշվեկշիռների  հաստատման հետ կապված,  Երևանի քաղաքապետը գրությամբ հայտնել էր, որ <<Երևան քաղաքում տեղական ինքնակառավարման մասին>> ՀՀ օրենքի 9-րդ հոդվածի 1-ին մասի համաձայն տարածքային կառավարումը Երևան քաղաքում իրականացնում է ՀՀ տարածքային կառավարման նախարարությունը, ուստի այդ ձեռնարկությունների լուծարման միջանկյալ հաշվեկշիռները կարող են հաստատվել ՀՀ տարածքային կառավարման նախարարության կողմից:


Նշված առաջարկի վերաբերյալ դիրքորոշում ստանալու նպատակով, ՀՀ կառավարությանն առընթեր պետական գույքի կառավարման վարչությունը դիմել էր ՀՀ տարածքային կառավարման նախարարություն:


ՀՀ տարածքային կառավարման նախարարությունը, հիմք ընդունելով <<Երևան քաղաքում տեղական ինքնակառավարման մասին>> ՀՀ օրենքի 9-րդ հոդվածի 2-րդ մասը, ՀՀ կառավարությանն առընթեր պետական գույքի կառավարման վարչությանն առաջարկել էր նախապատրաստել ՀՀ կառավարության համապատասխան որոշման նախագիծ, համաձայն որի իրավաբանական անձի լուծարման միջանկյալ հաշվեկշռի հաստատման հիմնադրի գործառույթը կվերապահվի ՀՀ կառավարությանն առընթեր պետական գույքի կառավարման վարչությանը:


Հարկ է նշել, որ ներկայումս լուծարման հանձնաժողովները չեն տիրապետում ձեռնարկությունների գույքի կազմի ու կառուցվածքի վերաբերյալ որևէ տեղեկատվության, և չկա որևէ կառավարչական հիմնարկ, որը կարող է հաստատել ձեռնարկությունների լուծարման միջանկյալ հաշվեկշիռները: Արդյունքում, նշված պետական ձեռնարկությունների լուծարման գործընթացը մտել է փակուղի: 


Հարցին լուծում տալու նպատակով ՀՀ կառավարությանն առընթեր պետական գույքի կառավարման վարչությունը դիմել էր ՀՀ վարչապետին, ում 2010թ. դեկտեմբերի 17-ի թիվ 02/23.4/16228-10 հանձնարարականով ՀՀ տարածքային կառավարման, ՀՀ արդարադատության, ՀՀ ֆինանսների նախարարություններին, ՀՀ կառավարությանն առընթեր պետական եկամուտների կոմիտեին և Երևանի քաղաքապետարանին հանձնարարվել էր խնդրի լուծման համար ներկայացնել առաջարկություն:


ՀՀ վարչապետի 2011թ. հունվարի 31-ի թիվ 02/23.4/1076-11 հանձնարարականով ՀՀ կառավարությանն առընթեր պետական գույքի կառավարման վարչությանը հանձնարարվել է ՀՀ օրենսդրության շրջանակներում խնդրին լուծում տալ: Նշված հարցի լուծման նպատակով գերատեսչությունների և Երևանի քաղաքապետարանի կողմից ներկայացված առաջարկությունները հիմնականում վերաբերում են լուծարման հանձնաժողովների գործառույթներին, սակայն նշված կազմակերպությունների լուծարման գործընթացը մտել է փակուղի ոչ թե լուծարման հանձնաժողովների անգործության, այլ այդ կազմակերպությունների գույքի կազմի ու կառուցվածքի մասին տեղեկատվության և համապատասխան փաստաթղթերի բացակայության պատճառով: 

Միաժամանակ, ՀՀ քաղաքացիական օրենսգրքով սահմանված կազմակերպական-իրավական ձևեր չունեցող և նմանատիպ խնդիրներ ունեցող 362 իրավաբանական անձ ՀՀ կառավարության 2009թ. հուլիսի 30-ի թիվ 891-Ա որոշումով համարվել են լուծարված: 


Հիմք ընդունելով նշված նախադեպը, ՀՀ կառավարության որոշման նախագծով առաջարկվում է այս կազմակերպությունները ևս համարել լուծարված: 
ՏԵՂԵԿԱՆՔ
<<Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող մի շարք իրավաբանական անձանց 

լուծարված համարելու և դրանց գույքի հետագա տնօրինման մասին>> 
ՀՀ կառավարության որոշման նախագծի ընդունման հիմնավորմանը ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


ՀՀ քաղաքացիական օրենսգիրք
2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում 

4. Նախագծի հեղինակների (մշակողների) անունները, ինչպես նաև այն մարմինների ցանկը ում հետ նախագիծը համաձայնեցվել է`

Հեղինակ (մշակող)` ՀՀ կառավարությանն առընթեր պետական գույքի կառավարման վարչություն

համաձայնեցվել է ՀՀ տարածքային կառավարման, ՀՀ արդարադատության, ՀՀ ֆինանսների նախարարությունների և ՀՀ կառավարությանն առընթեր պետական եկամուտների կոմիտեի հետ
Տ Ե Ղ Ե Կ Ա Ն Ք
<<Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող մի շարք իրավաբանական անձանց 
լուծարված համարելու և դրանց գույքի հետագա տնօրինման մասին>> 
ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացութոյւն

	ՀՀ ֆինանսների նախարարություն

24.02.2011թ.
	Դիտողություններ և առաջարկություններ չկան
	

	ՀՀ տարածքային կառավարման նախարարություն
15.03.2011թ.
	Դիտողություններ և առաջարկություններ չկան
	

	ՀՀ կառավարությանն առընթեր պետական եկամուտների կոմիտե
09.03.2011թ.
	1. Լուծարման գործընթացը կարգավորվում է ՀՀ քաղաքացիական օրենսգրքով և «Իրավաբանական անձանց պետական գրանցման մասին» ՀՀ օրենքով, հետևաբար նախագծի 1-ին կետը` «համարել լուծարված», վերախմբագրման կարիք ունի: 
2. Նախագծով լուծարման դեպքում անհրաժեշտ է սահմանել ընթացակարգ նշված սուբյեկտների մոտ հաշվառված գերավճարների և պարտավորու​թյունների մարման հետ կապված:
	Որոշման նախագծին կից հավելվածի ցանկում ընդգրկված պետական ձեռնարկությունները ՀՀ կառավարության համապա​տաս​խան որոշում​ներով արդեն իսկ գտնվում են լուծարման գործընթացում: 
Լուծարման գործընթացը մտել է փակուղի այդ ձեռնարկություն​ների գույքի կազմի ու կառուցվածքի մասին տեղեկատ​վու​թյան և համապա​տաս​խան փաստաթղթերի բացակայու​թյան պատճառով, ինչպես նաև չկա որևէ կառավարչական հիմնարկ, որը կարող է հաստատել ձեռնարկությունների լուծարման միջանկյալ հաշվե​կշիռ​ները:

	
	3. Նախագծին կից ներկայացված տեղեկանք-հիմնավորման որոշ ընթացակարգային հարցեր պետք է ներառվեն ՀՀ կառավարության որոշման նախագծում:
	Պարզ չէ, թե որ հարցերը պետք է ներառվեն որոշման նախագծում:

	
	4. Նախագծով անհրաժեշտ է սահմանել ուժի մեջ մտնելու ժամկետը:
	Ընդունելի չէ, քանի որ նախագիծն իր բնույթով հանդի​սա​նում է անհա​տական  իրավա​կան ակտ, որի վրա տարած​վում է <<Իրավական ակտերի մասին>> ՀՀ օրենքի 60 հոդվածի 1-ին մասով սահման​ված պահանջները

	ՀՀ արդարադատության նախարարություն

28.03.2011թ.
	Դիտողություններ և առաջարկություններ չկան
	


















































